
GOUVÈNÈ CUOMO REVELE NOUVO PIBLISITE LAPÈCH TOURIS KI PREZANTE LAKE OWASCO NAN DEFI 

BASSMASTER GOUVÈNÈ A 

 

 

ATANSYON ESTASYON TELEVIZYON YO: Telechaje videyo lapèch Gouvènè a la ansanm avèk diskou li a 

la. 

 

Pou foto gayan pwason Gouvènè a, klike la. 

 

Gouvènè a anonse $75,000 nan finansman pou acheve pwojè aksè dlo nan Emerson Park Konte Cayuga 

 

 

Gouvènè Andrew M. Cuomo jodia te òganize Defi BASSMASTER 2014 Gouvènè nan Lake Owasco. Apre 

defi lapèch la, Gouvènè a te revele yon nouvo reklam televizyon touris ki prezante ED Burns ansanm 

avèk Lake Owasco, ki fèt pou ankouraje Finger Lakes ak lòt opòtinite lapèch kap etann nan Eta New York. 

Anplis, Gouvènè a te anonse $75,000 nan finansman eta pou pèmèt achèvman plizyè pwojè aksè nan 

Emerson Park nan riv nò Lake Owasco, pèmèt park la pi byen sèvi pechè, najè, plezansye bato yo, 

ansanm avèk lòt moun kap vizite park la. 

 

“Soti nan rivaj Long Island, a vas Thousand Island, pou rive a bèl rejyon Finger Lakes, Eta New York se kay 

kèk nan zòn lapèch ki pi agreyab nan tout mond lan,” Gouvènè Cuomo te deklare.  “Lapèch plis pase yon 

senp espò rekreyasyon; se yon gwo motè touris, travay, ak aktivite ekonomik nan kominote yo nan tout 

eta New York. Nap rete tann pou nou bati sou patenarya nou avèk Seri Elite BASSMASTER pou kontinye 

pote atansyon ak plis vizitè nan atraksyon touris san parèy eta nou an, epi demontre sa nou ka ofri 

pechè yo ak tout moun ki vizite Empire State.” 

 

Enfòmasyon sou Defi BASSMASTER 2014 Gouvènè a 

 

Defi BASSMASTER 2014 Gouvènè a, ki te premye anonse nan mwa dout ki sot pase a epi  detaye nan 

diskou 2014 Gouvènè Cuomo sou sitiyasyon eta, te òganize an konjonksyon avèk Tounwa BASSMASTER 

Seri Elite ki te fèt semèn sa nan Lake Cayuga. Otorite lokal eli yo te rejwenn Gouvènè a ansanm avèk 

manm yo nan kominote a sa ki gen ladan Depite Dan Maffei, Egzekitif Konte Onondaga Joanie Mahoney, 

ansanm avèk yon ansyen NBA ak jwè baskètbòl Syracuse Derrick Coleman.  

 

Yo te bay Prim ki annaprè yo pou Defi Gouvènè a: 

 

Pi gwo pwason  

1ye Plas: 30” pik, Steve Leroy te kenbe l, sipèvizè vil Sodus  

 

2yèm Plase: 20” pik, Jim Beckwith te kenbe l, prezidan Asosyasyon Lake Owasco  

 

3yèm Plas: 15 1/2” bass, Andrew Fish te kenbe l, Direktè Egzekitif Chanm Komès Konte Cayuga  

 

Pifò Pwason yo te pran: Manm asanble Eta New York yo te kenbe 13 pwason, 

 

Nouvo reklam televizyon kap ankouraje Lapèch NYS 

 

Reklam televizyon Gouvènè a te revele te rakonte pa natif natal New York Ed Burns e ki vize pou atire 

vizitè yo pou eksperimante kèk pami 7,500 etan ak lak ak 50,000 kilomèt rivyè ak sous dlo. Reklam lan 

prezante Lake Owasco, kay kote defi Gouvènè a te fèt. Ou ka wè l la ak telechaje la. 

 

Lapèch se yon endistri prensipal nan New York. Li jenere $1.8 bilyon dola pou ekonomi nou an e li 

anplwaye 17,000 moun. Finger Lakes se youn nan gwo destinasyon lapèch nan nòdès New York - avèk 

yon estimasyon 128 espès pwason ansanm nan Finger Lakes.  

 

Pandan kat ane ki sot pase yo, Eta New York te pran aksyon pou sipòte endistri lapèch la: Inisyativ NY 

Open pou lapèch ak lachas, ki te lanse dezan de sa, te senplifye pwosesis lisans epi redwi frè pou amatè 

anplennè yo. Bidjè Eta ane sa a gen ladan finansman pou ouvri plis pase 50 nouvo pwen daksè, fè preske 

400,000 karo tè eta disponib pou Nouyòkè yo pwofite. Bidjè eta ane sa a te egalman gen ladan $4 

milyon dola pou amelyore kouvwa pwason, sa ki jwe yon wòl esansyèl nan envantè lak nan eta. Ak pou 

‘atire’ nouvo pechè yo, eta ap ofri plis klinik lapèch gratis e pwomote plis jou lapèch gratis kidonk plis 

Nouyòkè ka pwofite de espò a. Nan mwa dout sa Gouvènè a te lanse konpetisyon IFISHNY, yon kontès 

lapèch nan tout eta ki mande pechè yo pou montre pri pwason largemouth ak striped bass yo te kenbe 

nan itilize aplikasyon lafòn Lapèch ak Lachas New York.  

Finansman pou pèmèt achèvman pwojè zòn dlo nan Emerson Park 
 
$75,000 nan finansman eta ki te anonse jodia pa Gouvènè a pou Emerson Park pral pèmèt 
konpetisyon twa waf pèmanan, senk waf flotan, ak renovasyon nan bò lak la ki pral pi byen sèvi 
pechè, najè, plezansye bato, ak lòt rekreyasyon. Park Emerson lokalize nan nò rivaj Lake 
Owasco, se pyès santral kominote kap sèvi rezidan lokal yo ansanm avèk yon kantite vizitè kap 

ogmante. Park la bay sèl aksè piblik a bò dlo nan Lake Owasco e li ofri yon varyete atraksyon, 
enkli espò lapèch, natasyon, kanotaj, pwomnad, teren jwèt, yon teyat ak konsè. 
 
Ane pase, nan twazyèm seri Konsèy Devlopman Ekonomik Rejyonal, yo te atribye a Konte 
Cayuga $102,860 pou kòmanse reparasyon striktirèl ak mizajou nan Park Emerson, enkli 
renovasyon zòn pou lanse bato ak renovasyon zòn pwomnad nan bò lak la.  
 
Renovasyon yo nan Park Emerson te idantifye kòm yon pwojè estratejik pa Konsèy Devlopman 
Ekonomik Rejyonal Santral New York pou avanse touris ak pwomote art ak kilti nan rejyon an. 
Amelyorasyon sa yo nesesè pou ogmante kapasite lansman bato epi bay espas nesesè pou waf. 
$75,000 dola pral pote angajman total eta nan inisyativ enpòtan touris sa jiska $180,000, e 
ansanm avèk konte a, yon kantite lajan finansman total plis pase $300,000 a pwojè a. 
 
PDG B.A.S.S. Bruce Akin te deklare, “Defi Bassmaster Gouvènè a, te sanse yon evènman 
amizan, men pi enpòtan ankò, li te ouvri zye patisipan yo nan bèl resous lapèch New York, e li te 
ba yo yon gou nan gwo espò konpetisyon bass lapèch. Lapèch se yon gwo espò nan Etazini, ak 
nan eta sa, e sa tradwi nan touris ak lòt revni ekonomik. Antanke amatè anplennè ak lapèch e yon 
moun ki gen eksperyans nan sektè prive, sa Gouvènè a ak Eta ap fè la nan New York pou 
ekonomi an ak pou endistri lapèch la reyèlman ap travay, ak rann eta pi bon pou biznis ansanm 
avèk pechè yo.” 
 
Senatè Mike Nozzolio te deklare, “Kòm Senatè Eta reprezante Konte Cayuga ansanm avèk 
rejyon Finger Lakes, mwen kontan anpil paske nouvo finansman sa pral pèmèt pi gwo aksè pou 
opòtinite bato ak lapèch nan Lake Owasco. Rejyon Finger Lakes akeyi plizyè milye nouvo vizitè 
chak ane e li bay opòtinite rekreyasyon pou rezidan lokal yo egalman. Endistri touris la jwe yon 
wòl enpòtan nan ekonomi nou an - apati vizitè yo ki rete nan otèl nou yo, a restoran yo vizite, 
revni sa kreye nouvo opòtinite travay epi sipòte ekonomi nou an.” 
 
Manm asanble Gary Finch te deklare, “Auburn fyè pou li akeyi Defi BASSMASTER Gouvènè a 
nan Owasco Lake. Finger Lakes ofri yon varyete bèl sit lapèch pou tout kalite pechè. Mwen 
remèsye Gouvènè a paske li te chwazi pou montre lapèch la nan santral New York epi ankouraje 
vizitè yo ki soti toupatou pou vin eksperimante bèl lak sa.” 
 
Prezidan Konte Cayuga Michael Chapman te deklare, “Nou onore dèske nou genyen Gouvènè 
Cuomo la nan Owasco Lake pou akeyi Defi BASSMASTER Gouvènè a ak pou resevwa 
finansman sa ki pral kenbe etablisman nivo mondyal yo ki ofri la nan Konte Cayuga. Avèk kèk 
nan pi bèl lapèch nenpòt kote, Owasco Lake ak rès Finger Lake se pami kèk nan pi bèl kote pou 
pase yon jou. Lapèch pote alafwa travay ak dola nan ekonomi nou an, e nou kontan dèske nou 
genyen Gouvènè a la jodia pou pwomote endistri sa.” 

### 

